
	3. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅՈՒՆ
	22.02.2024թ․

	
	N 01/3301-2024

	Նախագծի վերաբերյալ առաջարկություններ և առարկություններ  չկան։
	
	

	4. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	 28․02․2024թ․ 
	

	
	N 01/9-2/4625-2024
	

	Նախագծով առաջարկվող փոփոխությամբ նախատեսվում է կենդանական աշխարհի օբյեկտների սոցիալական նպատակով օգտագործման պայմանագրերի կնքման և տրամադրման գործընթացներն իրականացնել էլեկտրոնային եղանակով՝ «Բնապահպանության ոլորտի թվային ծառայությունների հարթակ» (nature.e-gov.am) համակարգի միջոցով (ներկայումս անհրաժեշտ փաստաթղթերը տրամադրվում են փոստով կամ առձեռն):
Հիմնավորման համաձայն, Նախագծի ընդունմամբ լրացուցիչ ֆինանսական միջոցների ներգրավման անհրաժեշտություն չկա ու պետական բյուջեում եկամուտների և ծախսերի ավելացում կամ նվազեցում չի նախատեսվում: Մինչդեռ նկատի ունենալով, որ առկա էլեկտրոնային հարթակում բացակայում է կենդանական աշխարհի օբյեկտների սոցիալական նպատակով օգտագործման պայմանագրերի կնքման և տրամադրման հայտի ներկայացման բաղադրիչը, հստակեցման կարիք ունի այդ բաղադրիչի ձևավորման աշխատանքների ֆինանսավորման պահանջը և ըստ այդմ ֆինանսավորման աղբյուրները:
	Ընդունվել է։ Համապատասխան պարզաբանում է ներկայացվել տեղեկանք հիմանվորումում։
 
	

	5. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	N /27.0.01/11379-2024
25.03.2024թ․
	

	[bookmark: _Hlk155874630]1․ «Հայաստանի Հանրապետության կառավարության 2023 թվականի օգոստոսի 24-ի N 1429-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետի համաձայն՝ նախատեսվում է Հայաստանի Հանրապետության կառավարության 2023 թվականի օգոստոսի 24-ի N 1429-Ն որոշման (այսուհետ՝ Որոշում) հավելվածի 16-րդ կետը շարադրել նոր խմբագրությամբ, որի համաձայն՝ 
«16․ Հայտերը ներկայացվում են «Բնապահպանության ոլորտի թվային ծառայությունների հարթակ» էլեկտրոնային համակարգի (այսուհետ՝ հարթակ) միջոցով (nature.e-gov.am)։ Անհաղթահարելի ուժի առկայության դեպքում, ինչպես նաև մինչև 2025 թվականի հունվարի 1-ը հայտերը կարող են ներկայացվել առձեռն կամ փոստով կամ էլեկտրոնային փոստով։»
Այս առումով հարկ է նշել, որ առաջարկվող կարգավորման մեջ հստակեցման կարիք ունի, թե մինչև 2025 թվականի հունվարի 1-ը հայտերը ներկայացվելու են միայն առձեռն կամ փոստով կամ էլեկտրոնային փոստով, թե հայտատուի ցանկությամբ՝ նաև հարթակի միջոցով:
	Ընդունվել է։
	

	2.Նախագծի 1-ին կետի 2-րդ ենթակետի համաձայն՝ նախատեսվում է Որոշման հավելվածի 18-րդ կետում «գրավոր տեղեկացնում է հայտատուին» բառերը փոխարինել «Հարթակի միջոցով հարցում է ուղարկում հայտատուին» բառերով:
Վերը նշված կարգավորումը համադրելով Նախագծի 1-ին կետի 1-ին ենթակետով առաջարկվող դրույթների հետ, գտնում ենք, որ արդյունքում իրավակիրառ պրակտիկայում կարող է առաջանալ հակասություն: Մասնավորապես, Որոշման հավելվածի 18-րդ կետի փոփոխության դեպքում ստացվում է, որ լիազորված մարմինը հայտում կամ կից փաստաթղթերում թերությունների առկայության դեպքում միայն հարթակի միջոցով է տեղեկացնելու հայտատուին, մինչդեռ, Որոշման հավելվածի նոր խմբագրությամբ շարադրվող 16-րդ կետի համաձայն՝ մինչև 2025 թվականի հունվարի 1-ը առձեռն կամ փոստով կամ էլեկտրոնային փոստով ներկայացված հայտերի դեպքում լիազոր մարմինն ինչպե՞ս է հարթակի միջոցով տեղեկացնելու հայտատուներին, եթե վերջիններս հարթակի միջոցով չեն ներկայացրել հայտը և գրանցված չեն հարթակում:
Ելնելով վերոգրյալից, անհրաժեշտ է շտկել Նախագծի 1-ին կետի 1-ին և 2-րդ ենթակետերով նախատեսվող կարգավորումների միջև առկա անհամապատասխանությունը՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 8-րդ մասի դրույթը, համաձայն որի՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:
Միաժամանակ, Նախագծի 1-ին կետի 2-րդ ենթակետում «Հարթակի» բառն անհրաժեշտ է փոխարինել «հարթակի» բառով՝ նկատի ունենալով Նախագծի 1-ին կետի 1-ին ենթակետով առաջարկվող Որոշման հավելվածի 16-րդ կետի նոր խմբագրությունը: Բացի այդ, Նախագծի 1-ին կետի 2-րդ ենթակետում «հարցում» բառն առաջարկում ենք փոխարինել «ծանուցում» բառով, քանի որ «հարցում» բառի կիրառությունը տվյալ դեպքում իմաստային առումով տեղին չէ:

	Ընդունվել է։



	

	3.Նախագծի 1-ին կետի 2-րդ ենթակետով նախատեսվող Որոշման հավելվածի նոր խմբագրությամբ շարադրվող 19-րդ կետում ««Բնապահպանության ոլորտի թվային ծառայությունների հարթակ» էլեկտրոնային համակարգի միջոցով» բառերն անհրաժեշտ է փոխարինել «հարթակի միջոցով» բառերով՝ նկատի ունենալով Որոշման հավելվածի նոր խմբագրությամբ շարադրվող 16-րդ կետի կարգավորումը:

	Ընդունվել է։

	

	4.Նախագծի 2-րդ կետում «հրապարակման հաջորդ օրվանից» բառերն անհրաժեշտ է փոխարինել «հրապարակմանը հաջորդող օրվանից» բառերով՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 1-ին մասի կարգավորումը: 

	Ընդունվել է։

	

	6․ ՎԱՐՉԱՊԵՏԻ ԱՇԽԱՏԱԿԱԶՄԻ ՏԵՍՉԱԿԱՆ ՄԱՐՄԻՆՆԵՐԻ ՀԱՄԱԿԱՐԳՄԱՆ ԳՐԱՍԵՆՅԱԿ
	
	N 02/12.6/16025-2024
07.05.2024թ․
	

	1․Նախագծի 1-ին կետի 2-րդ ենթակետի համաձայն՝ Լիազորված մարմինը հայտը և հայտին կից փաստաթղթերն ստանալուց հետո երեք աշխատանքային օրվա ընթացքում ստուգում է փաստաթղթերի ամբողջականությունը։ Հայտում կամ կից փաստաթղթերում թերությունների առկայության դեպքում լիազորված մարմինը եռօրյա ժամկետում առձեռն, փոստի, էլեկտրոնային փոստի միջոցով ստացված հայտերի դեպքում՝ գրավոր, իսկ հարթակով ստացված հայտերի դեպքում՝ հարթակով ծանուցում է հայտատուին` հինգ աշխատանքային օրվա ընթացքում վերացնելու լիազորված մարմնի նշած թերությունները: Լիազորված մարմնի կողմից հայտի քննարկումը կասեցվում է մինչև հայտատուի կողմից փաստաթղթերում թերությունների վերացումը:․
Գտնում եմ, որ Նախագծի նշված ենթակետի երկրորդ նախադասությամբ նախատեսված կարգավորումը հակասում է «Վարչարարության հիմունքների և վարչական վարույթի մասին» օրենքի (այսուհետ՝ Օրենք) 49-րդ հոդվածին, ինչից ելնելով, առաջարկում եմ այն հանել, հաշվի առնելով ներքոնշյալ իրավակարգավորումները․
Օրենքի 20-րդ հոդվածի 2-րդ մասի համաձայն՝ վարչական վարույթը հարուցվում է անձի (անձանց) դիմումի (…) հիման վրա (հարուցման փուլ): Օրենքի 30-րդ հոդվածի 1-ին մասի «ա» կետի համաձայն՝  վարչական վարույթ հարուցելու հիմքերն են` անձի դիմումը, բողոքը, իսկ 2-րդ մասի համաձայն՝ (․․․) վարչական վարույթը համարվում է հարուցված` համապատասխան դիմումը կամ բողոքը վարչական մարմնում ստանալու օրվանից (…): Օրենքի 20-րդ հոդվածի 3-րդ մասի համաձայն՝ դիմումին կամ վարչական մարմնի նախաձեռնությանը համապատասխան իրականացվում են վարչական գործի քննարկման հետ կապված` օրենքով նախատեսված գործառույթները (ընթացիկ փուլ)։ Օրենքի 49-րդ հոդվածի համաձայն՝ վարչական մարմինը պարտավոր է կասեցնել վարչական վարույթը, եթե` անհնարին է տվյալ վարույթի արդյունքում ակնկալվող վարչական ակտի ընդունումը մինչև սահմանադրական, վարչական, քաղաքացիական կամ քրեական դատավարության կարգով քննվող գործով որոշում (դատական ակտ) կայացնելը, վարույթին չի ներկայացել վարչական ակտի հասցեատերը, իսկ օրենքը բացառում է առանց նրա ներկայության համապատասխան վարչական ակտ ընդունելը, վարչական ակտի ընդունումը հնարավոր է միայն այդ ակտի հասցեատիրոջն ի հայտ բերելու դեպքում: Վարչական մարմինը կարող է կասեցնել վարչական վարույթը, եթե` վարչական ակտի հասցեատերը բացակայում է, և վարչական մարմինը, նախքան վարչական ակտ ընդունելը, անհրաժեշտ է համարում նրա ներկայությունը` վարույթին առնչվող որոշ կարևոր հանգամանքներ նրանից պարզելու համար, ընդունվելիք վարչական ակտի հասցեատեր իրավաբանական անձը վերակազմակերպվում է: Վարչական վարույթը կարող է կասեցվել նաև օրենքով նախատեսված այլ դեպքերում:
	Ամբողջ վերոգրյալը հաշվի առնելով և նկատի ունենալով, որ Օրենքի 49-րդ հոդվածում ամրագրված հիմքերի կազմում բացակայում է՝ վարչական մարմնի (Լիազոր մարմին) մատնանշած թերությունները վերացնելու ժամանակահատվածում վարչական վարույթը կասեցնելու հիմքը, ուստի առաջարկում եմ Նախագծի նշված ենթակետից «Լիազորված մարմնի կողմից հայտի քննարկումը կասեցվում է մինչև հայտատուի կողմից փաստաթղթերում թերությունների վերացումը:» նախադասությունը հանել։ 
	Ընդունվել է։ Նախագծում կատարվել է փոփոխություն։

	

	[bookmark: _Hlk157094464]2. Նախագծի 1-ին կետի 3-րդ ենթակետի համաձայն՝ Լիազորված մարմինը հայտը և դրան կից ներկայացված փաստաթղթերն ստանալուց հետո 15-օրյա ժամկետում հայտատուի հետ կնքում է պայմանագիր կամ մերժում է հայտը: Պայմանագիրը կամ դրա կնքման մասին հայտի մերժման մասին տեղեկատվությունը տրամադրվում է հարթակի միջոցով, իսկ առձեռն կամ փոստով կամ էլեկտրոնային փոստի միջոցով ներկայացված հայտերի դեպքում՝ գրավոր։ 
Գտնում եմ, որ առաջարկվող կարգավորումը՝ հայտը մերժելու մասով, հակասում ինչպես Սահմանադրական, այնպես էլ Օրենքի ներքոնշյալ նորմերին․
Սահմանադրության 50-րդ հոդվածի 3-րդ մասի համաձայն՝ պետական և տեղական ինքնակառավարման մարմիններն ու պաշտոնատար անձինք պարտավոր են մինչև անձի համար միջամտող անհատական ակտն ընդունելը լսել նրան, բացառությամբ օրենքով սահմանված դեպքերի։  Օրենքի 38-րդ հոդվածի     1-ին մասի համաձայն՝ վարչական մարմինը վարչական վարույթի ընթացքում պարտավոր է վարույթի մասնակիցներին և նրանց ներկայացուցիչներին հնարավորություն տալ արտահայտվելու վարչական վարույթում քննարկվող փաստական հանգամանքների վերաբերյալ: Օրենքի 20-րդ հոդվածի 4-րդ մասի համաձայն՝ վարչական վարույթը եզրափակվում է վարչական ակտի ընդունմամբ (եզրափակիչ փուլ): Օրենքի 53-րդ հոդվածի 2-րդ մասի «բ» կետի համաձայն՝ միջամտող վարչական ակտն այն վարչական ակտն է, որի միջոցով վարչական մարմինները մերժում, միջամտում, ընդհուպ սահմանափակում են անձանց իրավունքների իրականացումը, որևէ պարտականություն են դնում նրանց վրա կամ ցանկացած այլ եղանակով վատթարացնում են նրանց իրավական կամ փաստացի դրությունը։ 
Այսպիսով, սահմանադրական հիշյալ նորմի ուժով, վարչական մարմինները կրում են պարտավորություն մինչև անձի համար միջամտող անհատական ակտն ընդունելը լսել նրանց, հետո միայն ընդունել միջամտող վարչական ակտ, ուստի հայտը 15-օրյա ժամկետում մերժելու և դրա մասին տեղեկատվությունը հարթակի միջոցով տրամադրելու իրավակարգավորումը հակասում է Սահմանադրության 50-րդ հոդվածի 3-րդ մասում ամրագրված կարգավորոմանը՝ դիմողի (հայտատու) լսված լինելու սահմանադրական իրավունքի իրացումը չապահովելու տեսանկյունից։ Ասվածի համատեքստում առաջարկում եմ Նախագծի 1-ին կետի 3-րդ ենթակետի կարգավորումները համապատասխանեցնել մատնանշված իրավանորմերի պահանջներին։ 
	Ընդունվել է։ Նախագծում ավելացվել է նոր 20․1 կետը։

	1․ Նախագծի 1-ին կետի 3-րդ ենթակետով առաջարկվում է նոր խմբագրությամբ շարադրել որոշման հավելվածի 19-րդ կետը, որի համաձայն՝ «Սիրողական ձկնորսության մասին պայմանագրերը տրամադրվում են ինքնաշխատ եղանակով»։ Անհրաժեշտ է հստակեցնել, թե ո՞րն է «ինքնաշխատ եղանակ»-ը: Միաժամանակ, պարզաբանման կարիք ունի՝ ինչո՞ւ է  նշյալ «ինքնաշխատ եղանակ»-ը վերաբերում միայն սիրողական ձկնորսության մասին պայմանագրերի տրամադրման ընթացակարգին:
Միևնույն ժամանակ, վերը նշված կետում սահմանվում է, որ «Պայմանագիր կնքած անձի կողմից պայմանագրի ընդհանուր պայմաններին համաձայնությունը տրվում է հարթակով այն հաստատելու միջոցով»։ Նշվածից հասկանալի չէ, թե պայմանագիրը կնքելուց հետո ի՞նչ պայմանների համաձայնության մասին է խոսքը գնում:

	Ընդունվել է մասնակի։ Հաշվի առնելով, որ սիրողական ձկնորսության պարագայում դիմումատուների համար օրենսդրությամբ նախատեսված առանձնահատուկ սահմանափակումներ չկան և սիրողական ձկնորսությամբ կարող են զբաղվել 18 տարին լրացած Հայաստանի Հանրապետության քաղաքացիները, ինչպես նաև օտարերկրյա քաղաքացիները, ուստի՝ անհրաժեշտություն չի առաջանում դիմումատուների կողմից ներկայացված փաստաթղթերի լրացուցիչ ստուգման։ Հարթակում ստեղծված համապատասխան դաշտերը ճիշտ լրացնելուց, սահմանված կարգով պահանջվող փաստաթղթերը ներկայացնելուց և առցանց վճարում կատարելուց հետո հայտն ինքնաշխատ կերպով բավարարվում է և գեներացված պայմանագրի էլեկտրոնային տարբերակը փոխանցվում է դիմումատուի էլեկտրոնային փոստին։  Սիրողական որսի պարագայում վերոգրալ հանգամանքը կիրառելի չէ, քանի որ տվյալ դեպքում անհրաժշտություն է առաջանում ստուգելու դիմումատուի որսորդական վկայականի և զենք կրելու թույլտվության առկայությունն ու վավերականությունը, ինչպես նաև տվյալ տարվա ընթացքում սահմանված որսի համար նախատեսված կենդանատեսակների չափաքանակները։ 
Պայմանագրի ընդհանուր պայմաններին քաղաքացին համաձայնություն է տալիս հարթակի միջոցով հայտը գեներացնելու ժամանակահատվածում, քանի որ պայմանագիրը կնքվում է էլեկտրոնային եղանակով՝ համաձայն ՀՀ Քաղաքացիական օրենսգրքի 443-րդ հոդվածի։ 
Դիտողությունն հաշվի է առնվել՝ համապատասխան շտկում է կատարվել նախագծում։
	

	2․ Նախագծի 1-ին կետի 4-րդ ենթակետով առաջարկվում է նոր խմբագրությամբ շարադրել որոշման հավելվածի 25-րդ կետը, որի համաձայն՝ «Էլեկտրոնային եղանակով կնքված պայմանագիրը հայտատուին տրամադրվում է էլեկտրոնային փոստով, որի վրա առկա է պայմանագրի վավերականությունը փաստող «արագ արձագանքման» QR կոդ», որով ստուգվում է տրամադրված փաստաթղթի վավերականությունը verify.e-gov.am Հայաստանի Հանրապետության պաշտոնական փաստաթղթերի վավերականության ստուգման միասնական համակարգի միջոցով։»։ Լրացուցիչ հիմնավորման կարիք ունի, թե էլեկտրոնային եղանակով կնքված պայմանագիրը ինչու՞ է հայտատուին տրամադրվում էլեկտրոնային փոստով, հաշվի առնելով այն հանգամանքը, որ հայտերը ներկայացվելու են առձեռն, փոստի, էլեկտրոնային փոստի միջոցով, իսկ 2025 թվականի հունվարի 1-ից  «Բնապահպանության ոլորտի թվային ծառայությունների հարթակ» էլեկտրոնային համակարգի (այսուհետ՝ հարթակ) միջոցով:

	Պարզաբանվել է։ Հաշվի առնելով, որ համակարգը ներկայումս գործում է մասամբ, այսինքն՝ դիմումատուները հայտերը ներկայացնում են առձեռն կամ էլեկտրոնային փոստի միջոցով, իսկ պայմանագրերն արդեն իսկ տրամադրվում են համակարգի միջոցով,  ձևավորված պայմանագրերը ինքնաշխատ եղանակով փոխանցվում են դիմումատուների էլեկտրոնային փոստին։ 2025թ․ հունվարի 1-ից հայտերի ընդունումն ու պայմանագրերի տրամադրումը նախատեսվում է իրականացնել բացառապես հարթակի միջոցով։
	

	3․ Առաջարկում ենք հստակեցնել նախագծում սահմանվող «էլեկտրոնային փոստ, էլեկտրոնային եղանակ, հարթակ» կարգավորումների կիրառության դեպքերը:

	Պարզաբանվել է։ Մինչև 2025թ․ հունվարի 1-ը դիմումատուները հայտերը ներկայացնելու են իրենց էլեկտրոնային փոստի միջոցով կամ առձեռն, իսկ նախագծի հաստատումից հետո կարող են հայտերը ներկայացնել նաև ստեղծված համակարգի (հարթակի) միջոցով։ 2025թ․ հունվարի 1-ից նշված գործընթացներն իրականացվելու են բացառապես հարթակի միջոցով։ Նախագծում «էլեկտրոնային եղանակ» ձևակերպմամբ գործընթաց սահմանված չէ։  
	

	4․ Փոխվարչապետ Մհեր Գրիգորյանի գրասենյակի առաջարկությունների համաձայն՝
1) հարթակը չի ներկայացվել Տեղեկատվական համակարգերի կառավարման խորհրդում, հետևապես, հնարավոր չէ գնահատել դրա համապատասխանությունը պետության թվայնացման քաղաքականությանը,
2) հավելյալ հիմնավորումների կարիք ունի, թե հարթակի ներդրմամբ ինչո՞ւ է թողնվում ոչ առցանց հայտ ներկայացնելու հնարավորություն՝ հաշվի առնելով պետության որդեգրած՝ թվային ըստ նախագծման ու թվայինն առաջնահերթ սկզբունքները:

	Չի ընդունվել։ Կիրառվող համակարգը մշակվել է ՀՀ վարչապետի աշխատակազմի պատվերով, ՊՀԱԾ 3 ծրագրի շրջանակներում և ընդունվել թվայնացման խորհրդի կողմից: Հետևաբար իրականացվել է համապատասխան պահանջվող թվային ճարտարապետությանը: Համակարգը կիրառվում է նաև ՀՀ արդարադատության, բնապահպանության, առողջապահության, և այլ նախարարությունների, արտաքին գործերի նախարարության հյուպատոսական վարչության, քաղաքաշինության և ավիացիայի կոմիտեների կողմից որպես թվային ծառայությունների մատուցման հարթակ: Համակարգը պարբերաբար թարմացվում է՝ այդ թվում հաշվի առնելով թվային ճարտարապետության վերաբերյալ հրապարակված փաստաթղթերի պահանջները: Ներկայումս այն հանդիսանում է պետական մարմինների ծառայությունների մատուցման պետական միասնական համակարգ: Համակարգը նաև ինտեգրված է «Ես Եմ» ազգային նույնականացման հարթակին և ապահովում է օգտվողների խիստ նույնականացումը համաձայն թվայնացման խորհրդի պահանջների: Լրացուցիչ քննարկումներ և համաձայնեցումները այդ իսկ պատճառով անհրաժեշտ չեն:
	

	5. Վարչապետի աշխատակազմի ֆինանսատնտեսագիտական վարչության առաջարկության համաձայն՝ նախագիծն անհրաժեշտ է համաձայնեցնել Բարձր տեխնոլոգիական արդյունաբերության նախարարության հետ: 
	Ընդունվել է։ 
	

	8. ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
	N 02/12.6/16025-2024
07.05.2024թ․
	

	Նախագծի 1-ին կետի 2-րդ ենթակետի համաձայն՝ նույն կետով նշված դեպքերում  լիազորված մարմնի կողմից հայտի քննարկումը կասեցվում է մինչև հայտատուի կողմից փաստաթղթերում թերությունների վերացումը: Մինչդեռ վերոնշյալ դրույթը խնդրահարույց է «Վարչարարության հիմունքների և վարչական վարույթի մասին» օրենքի 32-րդ հոդվածի (Ձևական սխալները վերացնելը) համատեքստում, համաձայն որի՝ եթե դիմումում առկա են ձևական սխալներ, որոնք կարող են շտկվել, ապա վարչական մարմինը դրանք մատնացույց է անում դիմողին` նրան հնարավորություն ընձեռելով շտկելու այդ սխալները, կամ ինքն է շտկում դրանք` նախապես կամ հետագայում դիմողին իրազեկելով այդ մասին: Եթե դիմումին կից ներկայացված փաստաթղթերի ցանկն ամբողջական չէ, ապա վարչական մարմինը դիմողին առաջարկում է սահմանված ժամկետում համալրել այդ ցանկը:
	Ընդունվել է։ Նախագծում ավելացվել է նոր 20․1 կետը։
	

	9. ԲԱՐՁՐ ՏԵԽՆՈԼՈԳԻԱԿԱՆ ԱՐԴՅՈՒՆԱԲԵՐՈՒԹՅԱՆ ՆԱԽԱՐԱՐՈՒԹՅՈՒՆ
	N 01/10/4645-2024
24.05.2024թ․
	

	· 1-ին կետի 1-ին ենթակետը շարադրել հետևյալ խմբագրությամբ. «Հայտերը ներկայացվում են առձեռն, փոստի, էլեկտրոնային փոստի միջոցով կամ «Բնապահպանության ոլորտի թվային ծառայությունների հարթակ» էլեկտրոնային համակարգի (այսուհետ՝ հարթակ) միջոցով։ 2025 թվականի հունվարի 1-ից հայտերը ներկայացվում են հարթակի միջոցով, իսկ անհաղթահարելի ուժի առկայության դեպքում՝ առձեռն կամ փոստով կամ էլեկտրոնային փոստով։»․
· 1-ին կետի 4-րդ ենթակետից հանել «verify.e-gov.am» URL-ի անունը:
	Ընդունվել է։





Ընդունվել է։
	




